
Neft Fondunun büdcə gəlirləri  
11 milyard manatı ötüb 

Cari ilin 9 ayı ərzində Dövlət Neft Fondunun (DNF) 
büdcə gəlirləri 11 milyard 366 milyon manat, büdcə 
xərcləri isə 6 milyard 567 milyon manat təşkil edib.

Fondun məlumatında, 
həmçinin bildirilir ki, hesa-
bat dövrü ərzində DNF-nin 
2022-ci il büdcəsinin icrası 
çərçivəsində 6 milyard 542 
milyon manat vəsait dövlət 
büdcəsinə transfert edilib. 
“2019-2023-cü illər üçün 
Azərbaycan Respublika-
sında ali təhsil sisteminin 
beynəlxalq rəqabətliliyi-
nin artırılması üzrə Dövlət 
Proqramı”nın maliyyələş-
məsinə 8 milyon manat 
yönəldilib. DNF-nin idarə 
edilməsi ilə bağlı xərcləri 
isə 17 milyon manat təşkil 
edib.

Kənd məhsullarının  
ixracı 33 faiz artıb

İqtisadi İslahatların Təhlili və Kommunikasiya 
Mərkəzinin “İxrac icmalı”nın sentyabr sayına əsasən, 
cari ilin yanvar–avqust aylarında aqrar və aqrar–
sənaye məhsulları üzrə birgə ixracın statistik dəyəri 10 
faiz artaraq 594 milyon dollara çatıb.

Qeyd edilir ki, qeyri-neft-qaz ixracında əhəmiyyətli yer tu-
tan aqrar-sənaye məhsullarının yaratdığı dəyər əvvəlki ilin mü-
vafiq dövrü ilə müqayisədə 33 faiz artaraq 133 milyon dollar 
təşkil edib.

Aqrar sektorda 9 milyard 
manatlıq məhsul yetişdirilib

Bu ilin yanvar–sentyabr aylarında Azərbaycanda 
9 milyard manat dəyərində kənd təsərrüfatı məhsulu 
istehsal edilib. Dövlət Statistika Komitəsinin 
məlumatına görə, bu, ötən ilin eyni dövrü ilə müqayisədə 
3 faiz çoxdur.

Son 1 ildə ölkədə istehsal 
olunan bitkiçilik məhsulları-
nın dəyəri 2,5 faiz artaraq 5 
milyard manat, heyvandarlıq 
məhsullarının dəyəri isə 3,5  
faiz artaraq 4 milyard   manat 
təşkil edib. 

Oktyabrın 1-nə kimi tar-
lalardan qarğıdalı da daxil 
olmaqla 3 min ton və yaxud ötən ilin eyni dövrünə nisbətən 1,7 
faiz çox dənli və dənli paxlalı bitkilər, 182 min ton (0,1 faiz çox) 
üzüm, 962  ton (17,6 faiz çox) yaşıl çay yarpağı yığılıb.

9 ay ərzində quş əti də daxil olmaqla diri çəkidə 424 min 
ton ət, 15 min ton yun, 357 ton barama istehsal olunub. Bir il 
əvvələ nisbətən ət istehsalı 3,2 faiz, süd istehsalı 1,7 faiz, yu-
murta istehsalı 11,9 faiz, barama istehsalı 4,6 faiz artıb.

Sahibkarlara 102 milyon manat 
güzəştli kredit verilib

Sahibkarlığın İnkişafı Fondunun məlumatına görə, 
bu qurum tərəfindən iş adamlarına cari ilin yanvar–
sentyabr aylarında 102 milyon manat güzəştli kredit 
verilib. Həmin vəsait sahibkarların 2105 layihəsinin 
maliyyələşdirilməsinə yönəldilib.
Fondun ayırdığı kreditlər hesabına 1505 yeni iş yerinin ya-

radılması nəzərdə tutulub.

Avropadan Asiyaya böyük yol 
Orta Dəhlizlə Şərqdən Qərbə  

840 milyard  dollarlıq yük daşınacaq

Türkiyənin nəqliyyat və infrastruktur naziri Abdulkadir Uraloğlu 
mətbuata müsahibəsində ölkəsi ilə Azərbaycan arasında birbaşa 
dəmir yolu və avtomobil nəqliyyatını reallaşdıracaq Zəngəzur 
Dəhlizi layihəsinin həyata keçirilməsinin bütün Orta Dəhliz 
dövlətləri üçün mühüm əhəmiyyət kəsb edəcəyinə inandığını 
vurğulayıb. Abdulkadir Uraloğlu, eyni zamanda, bu çərçivədə 
gerçəkləşdiriləcək Qars–Naxçıvan dəmir yolu təşəbbüsünün 
də bütün Avropanı Naxçıvan üzərindən İran, Azərbaycan, 
Türkmənistan və Pakistanla birləşdirəcəyini bildirib. 

Qardaş ölkə naziri, həmçi-
nin artıq Bakı–Tbilisi–Qars xətti 
ilə Türkiyədən Avropanın bir çox 
nöqtəsinə, o cümlədən Qərbdə 
Bolqarıstan, Macarıstan, Alma-
niya, Avstriya, Polşa, Rumıniya, 
Çexiya, Slovakiya, Serbiya və 
Fransaya, Şərqdə İran, Əfqanıstan 
və Pakistana, Şimalda Rusiyaya, 
Asiyada Gürcüstan, Azərbaycan, 
Özbəkistan, Tacikistan, Qırğızıs-
tan, Türkmənistan, Qazaxıstan 
və Çinə yük qatarları göndərildi-
yini, bu gün isə Zəngəzur Dəhlizi 
ilə yeni beynəlxalq xəttin həya-
ta keçirilməsinin qarşıya önəmli 
məqsəd kimi qoyulduğunu diqqətə 
çatdırıb. O, Türkiyədə Prezident 
Rəcəb Tayyib Ərdoğanın rəhbər-
liyi ilə dəmiryolu sahəsində yeni 
dövr başlandığını qeyd edib, polad 
magistral şəbəkəsinin artıq 14 min 
kilometrə çatdırılğını bildirib. 

Beynəlxalq əhəmiyyətli iqti-
sadi layihə olan Zəngəzur Dəh-
lizinin tərkibində əhəmiyyətli yer 
tutan Qars–İğdır–Aralıq–Dilucu–
Sədərək–Naxçıvan–Culfa dəmir 
yolu xətti sadəcə Türkiyə və Nax-
çıvanı birləşdirmək məqsədi da-
şımır. Bu, daha qlobal xarakterə 
malikdir və Avropa ilə Asiyanın ti-
carət əlaqələrinin yeni mərhələsini 
şərtləndirir. 

Qeyd edək ki, sözügedən la-
yihənin rəsmiləşdirilməsi tədbirlə-
rinə 2020-ci il fevral ayının 25-də 
Azərbaycan və Türkiyə respublika-
ları hökumətləri arasında Anlaşma 
Memorandumunun imzalanması 

ilə başlanılıb. Cari il sentyabr ayı-
nın 25-də isə Naxçıvan şəhərin-
də prezidentlər İlham Əliyev və 
Rəcəb Tayyib Ərdoğan tərəfindən 
“Azərbaycan Respublikası ilə Tür-
kiyə Respublikası arasında Qars–
Naxçıvan dəmir yolu layihəsinə 
dair Niyyət Protokolu” imzalanılıb. 
Bu layihənin reallaşdırılması is-
tiqamətində üçüncü addım isə iki 
qardaş ölkə arasında yaxın vaxt-
larda müvafiq müqavilənin imza-
lanması ilə atılacağı nəzərdə tu-
tulub. 

Xatırladaq ki, Qars–Naxçıvan 
dəmir yolu layihəsinin tikintisinə 
dair texniki-iqtisadi əsaslandırma 
hesabatı artıq təsdiqlənib. 224 ki-
lometr uzunluğunda və 5 stansiya-
dan ibarət olacaq dəmir yolunun 
tikintisinin 5 il müddətində başa 
çatdırılması planlaşdırılıb. 

Ekspertlər tərəfindən Zəngə-
zur Dəhlizinin açılması ilə Orta 
Dəhlizin daha da canlanacağı və 
bu marşrutla il ərzində quru yolla 
Şərqdən Qərbə 840 milyard dol-
lardan çox məhsul ixrac olunacağı 
bildirilir. Belə bir imkanın isə Çin və 
Avropa İttifaqı ölkələrində yüksək 
dəyərləndirildiyi vurğulanır. 

Bu məqamda onu da deyək 
ki, Orta Dəhlizin vacib elementinə 
çevrilən Bakı–Tbilisi–Qars dəmir 
yolu xəttinin imkanlarının genişlən-
dirilməsi üçün Azərbaycan dövlət 
büdcəsindən 100 milyon dollar və-
sait ayrılıb. Həmin vəsaitlə dəmir 
yolunun illik yükötürmə qabiliyyəti-
nin 1 milyon tondan 5 milyon tona 

qaldırılacağı və bununla da Orta 
Dəhliz vasitəsilə daha çox yükün 
daşınmasına imkan yaranacağı 
proqnozlaşdırılıb. 

Yeri gəlmişkən, ekspertlər bil-
dirirlər ki, Zəngəzur Dəhlizinin 
istismara buraxılması ilə Azərbay-
can ərazisindən illik, təqribən, 35 
milyon ton yükün daşınması müm-
kün olacaq. Ölkəmizin ərazisin-
dən ötən il ərzində daşınan yükün 
həcmində 30 faizdən çox artımın 
qeydə alınması da Zəngəzur Dəh-
lizinə marağı daha da gücləndirib, 
beynəlxalq yükdaşımalarda res-
publikamızın mövqeyinə müsbət 
təsir göstərib. 

Beləliklə, “Bir kəmər, bir yol”un 
Zəngəzur Dəhlizindən keçməsinin 
reallaşacağı təqdirdə illik xarici 
ticarət dövriyyəsi 6,3 trliyon dol-
lardan çox olan Çindən Avropaya 
bir trliyon dollara qədər dəyərində 

yüklərin ən qısa quru yolla daşın-
ması təmin ediləcək və bu marş-
rutla daşımalarda vaxtın 3 dəfəyə 
qədər qısalmasına, investorların 
qazancının isə 3 dəfəyə qədər 
artmasına şərait yaranacaq. Tə-
bii ki, Ermənistan da Zəngəzur 
Zəhlizinin açılmasına əngəl törət-
məyəcəyi, bu yöndə qeyri-kons-
truktiv siyasətindən əl çəkəcəyi 
halda layihədən kifayət qədər fay-
dalanacaq və acınacaqlı durumda 
olan iqtisadiyyatına əhəmiyyətli 
töhfə verə biləcək. Bir sözlə, Orta 
Dəhliz ideyasının həyata keçməsi 
və Zəngəzur Dəhlizinin fəaliyyətə 
başlaması Azərbaycana, eləcə də 
region ölkələrinə iqtisadi səmərə 
ilə yanaşı, siyasi zəmanət də verə-
cək.

Vaqif BAYRAMOV  

Prezident İlham Əliyev res-
publikaya rəhbərlik etdiyi 
ötən 20 il ərzində ölkəmi-

zin elektroenergetika sistemi daim 
diqqət mərkəzində saxlanılıb. Bu 
müddətdə mövcud sahədə geniş-
miqyaslı layihələr gerçəkləşdirilib, 
yenidənqurma, tikinti işləri böyük 
vüsət alıb. Dövlətimizin başçısının 
tapşırığı ilə hazırlanan Reabilitasi-
ya 3roqramı çərçivəsində energe-
tika sistemi əsaslı şəkildə moder-
nləşdirilib, “itirilmiş” generasiya 
gücləri bərpa edilib.

Ölkə rəhbərinin 25 oktyabr 2022-ci 
il tarixli “Azərbaycan Respublikasında 
elektrik enerjisi təminatının yaxşılaşdı-
rılması ilə bağlı əlavə tədbirlərin həyata 
keçirilməsi haqqında” sərəncamı da res-
publikamızın elektrik enerjisi ilə fasilə-
siz təminatını daha da gücləndirmək, 
təhlükəsizliyin maksimal səviyyədə əldə 
olunmasını şərtləndirmək baxımından 
mühüm önəm daşıyıb. 

Adıçəkilən sənəddə ölkəmizin ener-
ji dayanıqlığının təmin olunması, əlavə 
generasiya güclərinin yaradılması, enerji 
tələbatının qarşılanması, ixrac imkanları-
nın artırılması, ətraf mühitin qorunması, 
elektrik enerjisinin istehsalında təbii qaza 
qənaət edilməsi kimi məsələlərin həlli 
qarşıya mühüm vəzifə kimi qoyulub. 

Sərəncamın imzalanmasından ötən 
bir ilə yaxın müddətdə bu sahədə müsbət 
nəticələr əldə edilib. Bu, statistik göstə-
ricilərdə də öz ifadəsini tapıb. Belə ki, 
cari ilin yanvar–avqust ayları üzrə ope-
rativ məlumatlara əsasən, ölkədə elektrik 
enerjisinin istehsalı ötən ilin müvafiq döv-
rü ilə müqayisədə 154,2 milyon kVt/saat, 
yəni 0,8 faiz artaraq 19 245,2 milyon 
kVt/saat olub. Səkkiz ay ərzində elektrik 
enerjisi istehsalı istilik elektrik stansiya-
larında 17 milyard kVt/saat, su elektrik 
stansiyalarında 1 milyard kVt/saat, digər 
mənbələr üzrə isə 249 milyon kVt/saat 

təşkil edib. Bu dövrdə külək elektrik stan-
siyalarında 41 milyon kVt/saat, günəş 
elektrik stansiyalarında 46 milyon kVt/
saat, Bərk Məişət Tullantılarının Yandırıl-
ması Zavodunda isə 160 milyon kVt/saat 
elektrik enerjisi istehsal edilib.

Qeyd edək ki, 2023-cü ilin avqust 
ayında respublika üzrə elektrik enerjisinin 
istehsalı 2 milyard kVt/saat olub. Elektrik 
enerjisinin idxalı 11 milyon kVt/saat, ixrac 
isə 253 milyon kVt/saat təşkil edib.

Yeri gəlmişkən, ölkəmizdə yaxın 
perspektivdə “yaşıl enerji” sahəsində də 
yüksək göstəricilərin əldə ediləcəyi proq-
nozlaşdırılır. Hazırda bu istiqamətdə ge-
nişhəcmli layihələr gerçəkləşdirilir. Res-
publikamızın bərpaolunan enerji istehsalı 
sahəsində böyük potensialının olması da 
bir çox təşəbbüslərin həyata keçirilmə-
si üçün geniş imkanlar yaradır. Onu da 
xatırladaq ki, Azərbaycanın hədəfi bər-
paolunan enerji payının ümumi enerji is-
tehsalında 2025-ci ildə 24 faizə, 2030-cu 
ildə isə 30 faizə çatdırmaqdır.

Bu məqsədin reallaşması üçün ölkə-
mizin Xəzər dənizində təsdiqlənən 157 
QV, quruda isə 135 QV külək enerjisi po-
tensialı, ümumilikdə 290 QV-dan çox bər-
paolunan enerji ehtiyatı var. Bununla ya-
naşı, Qarabağ və Şərqi Zəngəzur iqtisadi 
rayonları da alternativ və bərpaolunan 
enerji mənbələri ilə diqqət çəkir. Təsadü-
fi deyil ki, Azərbaycan Prezidenti İlham 
Əliyevin düşməndən təmizlənən yaşa-

yış sahələri ilə bağlı müəyyənləşdirdiyi 
iqtisadi inkişaf kursunda həmin iqtisadi 
ərazilər “yaşıl enerji” zonasına çevriləcək 
əsas istiqamətlərdən biri hesab olunur.

Xatırladaq ki, işğaldan azad olunmuş 
ərazilərdə 4 min MVt-dan artıq günəş, 
500 MVt-dək külək enerjisi potensialının 
mövcud olması əsasında aparılan qu-
ruculuq işlərində məhz “yaşıl enerji” la-
yihələrinə üstünlük verilir. Eyni zamanda, 
Qarabağ Azərbaycanda yerli su ehtiyat-
larının formalaşdığı əsas iqtisadi rayon-
lardan biridir. 

Regiondakı digər mühüm enerji ob-
yektləri Cəbrayıl rayonu ərazisində, Araz 

çayı üzərində inşası hazırda davam etdi-
rilən və qoyuluş gücü 200 MVt olan “Xu-
dafərin” və 80 MVt olan “Qız Qalası” su 
elektrik stansiyalarıdır. Hər iki stansiya-
nın tikintisi hazırda davam etdirilir və in-
şasının 2-2,5 il ərzində yekunlaşdırılması 
nəzərdə tutulur.

“AzərEnerji” ASC tərəfindən işğaldan 
azad edilən ərazilərdə 2020-2023-cü il-
lər ərzində 11 yenidən qurulan və bərpa 
edilən kiçik su elektrik stansiyasında in-
diyədək, ümumilikdə, 110 milyon kilovat/
saat (kVts) “yaşıl enerji” istehsal olunub. 
Kəlbəcər, Laçın və Zəngilan rayonlarında 
7 SES-in tikintisinin yaxın aylarda yekun-

laşacağı planlaşdırılıb. Bu günlərdə isə 
Kəlbəcər və Laçında daha 9 SES-in qu-
rulmasına başlanılıb.

“Azərenerji” ASC-nin prezidenti Baba 
Rzayevin mediaya verdiyi məlumata 
əsasən, “Sərsəng” SES və suverenliyi-
miz bərpa edilən digər ərazilərdə mövcud 
enerji potensialı 80 MVt-a yaxındır. “Ya-
şıl enerji”nin digər növlərinin də işğaldan 
azad edilən ərazilərdə, o cümlədən ölkə-
mizin digər yerlərində potensialı olduqca 
böyükdür. Bu potensial Azərbaycanın 
beynəlxalq aləmə çıxışını daha da geniş-
ləndirir və ölkəmizə böyük dividendlərin 
gətirilməsinə “yaşıl işıq” yandırır.

“Azərenerji” prezidenti daha sonra 
bildirib ki, Abşeron rayonu ərazisində 
240 meqavatlıq günəş və 240 meqavatlıq 
külək, həmçinin Cəbrayıl rayonunda 240 
meqavatlıq günəş, Kəlbəcər rayonunda 
100 meqavatlıq külək elektrik stansiyala-
rının, eyni zamanda, yeni kiçik su elekt-
rik stansiyalarının yaradılması ilə alınan 
generasiya gücləri ekoloji cəhətdən tə-
miz enerji hesabına Azərbaycanın elekt-
rik enerjisinin ixrac potensialının ixraca 
yönəldilməsinə imkan verəcək.

Baba Rzayevin sözlərinə görə, bu-
günə kimi “Azərenerji” ASC Qarabağ və 
Şərqi Zəngəzurda 12 yerdə yarımstansi-
ya tikərək istismara verib. Bundan başqa, 
700 kilometrdən artıq 330 və 110 kV-luq 
yüksəkgərginlikli ötürmə xətti çəkilərək 
bütün işğaldan azad edilən ərazilərə 100 
faiz enerji çatdırılıb. Ən əsası isə bütün 
yarımstansiyalar Azərbaycanın ümumi 
enerji sisteminə qoşulub.

B. Rzayev qeyd edib ki, bu il sentyab-
rın 20-də həyata keçirilən antiterror təd-
birlərindən cəmi 4 gün sonra Xankəndi 
şəhərinin Ermənistanın enerji sistemin-
dən ayrılaraq Azərbaycan enerji siste-
minə qoşulması təmin edilib. 

Artıq Xankəndi və ətraf ərazilərdə 
Azərbaycan işığı yanır. Hazırda “Azəre-
nerji” tərəfindən sözügedən ərazilərdəki 
elektrik stansiyaları və yarımstansiyalar-
da təmir-bərpa işləri həyata keçirilir.

Qarabağ və Şərqi Zəngəzur  
öz nuruna qərq olur

11 kiçik SES bərpa edilib, 16-sı isə qurulur

Ekspert rəyi

Samir +EYDƏROV,
iqtisadçı-ekspert

Orta Dəhliz dünya iqtisa-
diyyatının beynəlxalq nəqliyyat 
sistemində inqilabi xarakter 
daşıyan bir marşrutdur. Onun 
fövqəladə əhəmiyyət daşıması-
nın geopolitik və iqtisadi səbəb-
ləri var. Birincisi, iqtisadi əhə-
miyyəti və səmərəsi ilə bağlıdır. 
Çinlə  Avropa arasında göndə-
riləcək yüklər ənənəvi yoldan 
tez bir müddətdə mənzil başına 
çatdırıla bilər. Orta Dəhliz Çin və 
Avropa arasında üç beynəlxalq 
nəqliyyat dəhlizindən biridir. 
Dəhlizin avtomobil yolu ilə uzun-
luğu 4 min 256 kilometr, dəniz 
yolu ilə isə 508 kilometrdir. Orta 
Dəhliz Avropa və Asiya arasın-
da ticarət yolu kimi Şimal Dəhli-
zinə nisbətən daha qənaətcil və 
sürətli və 2 min kilometr qısadır.

Bu marşrut vasitəsilə Çin 
malları 20-25 gün ərzində Avro-
paya çatır. Çin və Cənub–Şərqi 
Asiya ölkələrindən Suveyş ka-
nalı ilə malların göndərilməsi isə 
35-40 gün çəkir. Bu da nəqliyyat 
xərclərinin minimallaşdırılması 

ilə əmtəələrin daha rəqabətqa-
biliyyətli bir qiymətlə bazara 
çıxmasını şərtləndirir. Digər 
tərəfdən, mürəkkəb geopolitik 
vəziyyətlə əlaqədar Orta Dəhliz 
ən təhlükəsiz marşrut sayılır. 
Çinin iqtisadi rəqabətdə ABŞ 
qarşısında önə çıxmasını təmin 
edir və türk dövlətlərinin inteqra-
siya etməsi halında dünya iqti-
sadiyyatındakı payını artırmaqla 
onları bir nüfuz mərkəzinə çevi-
rir.

Belə ki, 2022-ci ildə ABŞ–
Çin iqtisadi–ticarət əlaqələri 
691 milyard dollar olub. Amma 
Çin və Avropa Birliyi (AB) arası-
na ticarət əlaqələri 938 milyard 
dollar təşkil edib. Göründüyü 
kimi, Avropa–Çin əlaqələri, 
ABŞ–Çin iqtisadi əməkdaşlığını 
üstələməyə başlayır. Bu baxım-
dan Orta Dəhliz vasitəsi ilə 
Çin–AB iqtisadi–ticarət əlaqələri 
artmaqla rəsmi Pekinin dünya 
liderliyinin önünü aça bilər. Eyni 
zamanda, türk dövlətlərinin Türk 
Dövlətləri Təşkilatı daxilində iq-
tisadi inteqrasiyasına zəmin ya-
radır, perspektivdə Avropa Birliyi 
modelli iqtisadi bloka çevrilməsi-
ni labüd edir.

Azərbaycan hökuməti bu 
gün Orta Dəhlizin tam gücü ilə 
işləməsi istiqamətində çalışır. 
Amma dəhlizin açılmaması 
üçün və bunun fonunda türk 
dövlətlərinin inteqrasiyasına 
qarşı dünyanın müxtəlif güc 
mərkəzləri siyasət aparır. Bu-
rada müxtəlif təxribat xarakterli 
addımlardan da söhbət gedir. 
Prezident İlham Əliyevin rəhbər-
liyi ilə Orta Dəhlizin tam gücü ilə 
fəaliyyət göstərəcəyinə isə heç 
bir şübhə yoxdur. 


